
Uunga siunnersuut: Gassileriviit, gassinut atortut aamma akuersissutegarnissamut
piumasaqaatit pillugit Inatsisartut inatsisaat xx, yy 2015-imeersoq
(Saqg. Pinngortitamut, Avatangiisinut Inatsisinillu Atuutsitsinermut Naalakkersuisoq)

pillugu
Sanaartornermut ataatsimiititaliap
ISUMALIUTISSIISSUTAA.

Siunnersuutip aappassaaneernegarneranut tunniunnegartog.

Suliarinegarnerani Ataatsimiititaliag ukuninnga inuttagarpoq:

Inatsisartunut ilaasortag Anders Olsen, Siumut, Siulittaasoq

Inatsisartunut ilaasortaq Tillie Martinussen, Demokraatit, Siulittaasup tullia
Inatsisartunut ilaasortaq Jens-Erik Kirkegaard, Siumut

Inatsisartunut ilaasortaq Kalistat Lund, Inuit Atagatigiit

Inatsisartunut ilaasortag Ane Hansen, Inuit Ataqgatigiit

UPA 2015-imi ull. 17. marts 2015 siullermeereernerani siunnersuut Ataatsimiititaliap
misissorpaa.

Siunnersuutip imaa aamma siunertaa
Inatsisissatut siunnersuummi gassilerivinnut atatillugu inuit inuiagatigiillu pigisaasa nalillit
isumannaallisaanikkut peqqissutsikkullu ulorianartorsiorfiusunut ilaatigut gassileriviit
atortuisa sananegarsimasut pitsaassusiinik gaffaanikkut illersorneqarnissaasa
siuarsarnegarnissaa siunertarinegarpog.

Siunnersuutip Inatsisartuni siullermeerneqarnera

Siunnersuut partiinit tamanit tapersersornegarpoq. Atortuutit gassitortut umiarsuarni
atorneqartartut pillugit apeqqutiliisogarpoq, kiisalu illuaggani, illuaggani aasarsiortarfinni
sukisaarsartarfinnilu gassinik atortuutit atornegarnerat pillugu apeqquteqartogarluni. Inatsit
sooq tamakkununnga atuutinnginnersoq pillugu Pinngortitamut, Avatangiisunut Inatsisinillu

Atuutsitsinermut  Naalakkersuisoq nassuiaategarpog, nassuiaatilli itisilerneqgarnissaat
soqutiginegarmat inatsisissatut siunnersuut Ataatsimiititaliamut innersuunnegarpog.

Tusarniaanermit akissutit

Ataatsimiititaliap maluginiarpaa uku tusarniaanermit akissuteqaqqullugit
kaammattorneqgarsimasut: Naalakkersuisoqarfiit tamarmik, Kalaallit Nunaanni Sulisitsisut
Peqatigiiffiat (GA), NUSUKA, SIK, KANUKOKA aamma Kalaallit Nunaanni Sullivinnik
Nakkutilliisogarfik.

Ataatsimiititaliap maluginiarpaa tusarniaanermi piffissarititaasoq tassaasimasoq 2014-imi
juunip 16-ianiit juulip 18-iata tungaanut. Ataatsimiititaliaq tunngaviatigut isumagarpoq
tusarniaanermi  piffissarititaasoq sapaatip akunnerinik  sisamanik  sivisussusegartoq
naammattuusoq, Kisiannili tusarniaanermi piffissarititaasoq aasami sulinngiffegarnerup
nalaani  sapaatip  akunnerinik arlalinnik  sivisussusegartoq eqgarsaatigissagaanni,
soqutigisagartut tamarmik aamma tusarniaaffigisassatut naleqquttut tusarniaanermut
naammattumik piffissagartinnegartarnissaat, aamma piviusorsiortumik taama
periarfissinnegarnissaat Ataatsimiititaliap Naalakkersuisunut kaammattuutigerusuppaa.

Ataatsimiititaliap maluginiarpaattaaq, GA-p tusarniaanermit akissutaani allassimasoq,

“Inatsit  piginnaatitsiviusoq taama annertutigisoq atornegassappat, aalajangersakkat
piginnaatitsiviusut  immersorlugit  suliap  ingerlagginnerani  inuussutissarsiornermik
ingerlatagartut akuutinneqartariagarput. Tassalu nalunaarusiassanut maleruagassiassanullu
allanut.”

Apeqqutit

Ataatsimiititaliap ~ siunnersuummik  suliagarnerminut  atugassaminik  siullermeerinermi
apeqqutinut Pinngortitamut, Avatangiisinut Inatsisinillu Atuutsitsinermut Naalakkersuisumit
allaganngorlugit akissutinik tigusagarpog.

“Inersuarmi ogallinnerup kinguneraa apeqqutinik pingasunik sagqummersoqgarnera, tassanilu
pissutissagalerpunga inersuarmi immikkoortumik suliarinninnermut akissutegaatinnik
ilassutegarnissara.

Umiarsuarni angallatinilu aalisariutini gassiisiviit inatsisissatut siunnersuummit
ilaatinneqgarpat?

Tamatumunnga nalunaarutigisinnaavara, umiarsuarni gassiisiviit inatsisissatut
siunnersuummit ilaatinnegqanngimmata, umiartornerlu pillugu inatsisiliornermit
aqunnegarlutik.

Nunaannarmi illuaggani piniariartarfinni sunngiffimmilu illuaggani gassiisiviit inatsisissatut
siunnersuummit ilaatinnegarpat?

Illuaggami sunngiffimmi gassiisiviit inatsisissatut siunnersuummut ilaatinnegassanersut
apeqqutaavoq, gassinut atortulersuutit ganoq ittut illuaggami pilersissallugit
pilersaarutiginegarnersut.

e Gassiisivinnik aalaakkaasunik ruujorilersukkanik katersornertalinnillu
sanasogassappat aallaavittut gassiisivik inatsisissatut siunnersuummut
ilaatinneqgassaaq taamaattumillu inummik akuersissummik pigisagartumik
sananeqgartariagarluni. Aalaakkaasumut gassiisivimmut assersuut unaasinnaavoq,
gassip puuat puiaasaq illuaggap silataaniippat kissarsuummullu gassinut aqqut ruujori
atorlugu atassuserneqgarsimalluni.

e Paarlattuanik kissarsuut gassitortog pinegarsimappat, sanegarsimasoq gassip puuanit
puiaasamit gassip aqqutitalerlugu (slangilerlugu) sanaaq, ilisimavimmilu ganittumi
inissisinnegarsimalluni, taava aallaavittut atortoq inatsisissatut siunnersuummit
ilaatinnegassanngilag. Tassani inuinnaalluunniit namminneq ikkussuineq
suliarisinnaavaat.

Pinegartuni marluusuni atuuppoq, atortussat (gassinut slangit aamma gassit aqqutaat il.il.)
gassiisivinnut atugassanngorlugit akuerisanik atortunik sanaasimanissaat.

Inatsisissatut siunnersuutip kapitalia 8 sumik imagarpa allaffissornikkut
akiliisitsisinnaanermut tunngatillugu?

Inatsisissatut siunnersuummi allaffissornikkut akiliisitsisinnaanermut periarfissartaa aamma
inatsisissatut siunnersuummut nalinginnaasunik ogaasegaatini allaaserinegarsimavoq.

Inatsisissatut siunnersuut Kalaallit Nunaanni Innaallagiagarnikkut Ogartussaasumut
periarfissiivoq allaffissornikkut akiliisitsissummik tunniussisinnaanermut.
Akiliisitsissutissami gitiusuusoq unaavoq, akiligassamik pissarsisup pisumut pisuulluni
nassuerutigippagu, taava inuup akiligassaq akiliinnartussaavaa. Taamatut pisoqgarpat suliaq
eqgartuussivimmut apuunnegassanngilag.

Allaffissornikkut akiliisitsissummik pissarsisoq suliami isumagataanngippat pisuuninilu
nassuerutigisinnaanagu, pissarsisumit akiliisitsisup akilernissaa akilinngitsuuginnarsinnaavaa,
tamatuma kingorna Innaallagiagarnikkut Ogartussaasup suliaq politiinut suliassanngortillugu
nassiuteqgissavaa.

Allaffissornikkut akiliisitsissummit siunertarinegartog unaavoq qulakkiissallugu, inatsisinik
uniogqutitsinerit sukkasuumik iliuuseqarfiginegartarnissaat, tamatumanilu siunertarinegarluni
gassinut tunngasup tungaatigut pimoorussaasumik eqqartuussivikkut suliarinegarnissaata
siuarsarnegarnissaa.”

Ataatsimiititaliap siunnersuummik suliagarnera

Pinegartoq pillugu inatsisegarneq ullutsinnut kiisami naleqqussarneqarmat Ataatsimiititaliap
iluarisimaarpaa, taamaalilluni  Grgnlands Tekniske  Organisation-imit  (GTO-mit)
periuserisartakkat inatsisitigut tunngaveqgarluni ullutsinnut naleqgussarnegarsinnaammata.

Ataatsimiititaliattaaq ajunngitsutut isigaa, illuni illuagganilu atortuutit gassitortut
inatsisiliornikkut imaaliallaannaq ilanngunnegarsimannginnerat, atortuutimmi

akuersissutegarfiusut utagqiisaasumik ikkussukkat “aalajangersimanngitsumillu” ikkussukkat
ilaatinneganngimmata.

Ataatsimiititaliaq isumagarportaag, pinegartumi umiarsuarni atortuutinut inatsisegarneq
taakku pillugit immikkut inatsisegarnikkut isumaginegareersut.

Ataatsimiititaliap maluginiarpaa pinegartumi malittarisassiorsinnaanermik
aalajangersaasinnaanermut piginnaatitsineq maanna inatsisitigoortumik inissinnegartoq,
periuserineqgartartunillu  ilisimariikkanik ingerlatitseqgiffiusog, tamannalu pitsaasutut
isiginegarpog. Tassunga atatillugu malugineqgarportaaq, gassi pillugu najoqqutassiaasussat
nunat tamalaat malittarisassaannik tunngaveqgartussaasut, pingaarutegartuusorlu Kalaallit
Nunaata taamatut ineriartoq malinnaaffigippagu.

Sinaakkutissatut matumuuna tunniunneqgartut naapertorlugit malittarisassat sukumiisut
suliniutiginissaannut  inuussutissarsiortut aamma peqataasinnaasut allat nalegquttut
akuutinnegarumaarnissaat Sanaartornermut ataatsimiititaliattaag tunngavissatut isigaa.

Siunnersuutip aningaasaqgarnikkut sunniutissai

Siunnersuutip piviusunngortinnerani aningaasaqgarnikkut sunniutaasussat siunnersuummut
nassuiaatini  nalinginnaasuni  takunegarsinnaapput. Misissuinermut nakkutilliinermullu
aningaasartuutit maanna Kalaallit Nunaanni Innaallagisserinermut Ogartussaasunut
aningaasalliissutinit matussusernegarsinnaassasut tamatumani naatsorsuutiginegarpog.

Ogaatigineqgarportaaq sulisorisat piginnaasaasa gaffassarnegarsinnaanerannut atatillugu

piumasaqgaatit nutaat pillugit ingerlatsivinnut  sunnigaasussanut ataasiartamik
akissaajaateqartogarnissaa naatsorsuutiginegarsinnaasog, tamannalu sulisorisat pillugit
aningaasaliinertut isigisariagartoq. [linniagginnissamut ilinniakkanillu

ingerlatitseqgissinnaanermut periarfissag tamanna piginnaasat gaffannerinik kingunegassasoq,
tamatumalu malitsigisaanik suliat naammassisat pillugit teknikkikkut ajornartorsiutit
annikillisinnegarsinnaassasut, taamaalillunilu ileggaarnermik Kinguneqgassasoq
Naalakkersuisumit naatsorsuutiginegarpog.

Taamaalilluni siunnersuummut nassuiaatini nalinginnaasuni taanegarpoq siunnersuutip
akuerinegarnerani pisortanut aningaasatigut sunniutissaganngitsoq, kiisalu
inuussutissarsiortunut  aningaasatigut  sunniutissat  killegassasut.  Saggummiunnegartut
tunngavigalugit allatut naliliinissamut Ataatsimiititaliaq pissutissaganngilag. Taamaalilluni
Naalakkersuisut tamanna apeqqut sukumiisumik misissorsimagaat Ataatsimiititaliap tatigaa,
aningaasatigullu sunniutaasinnaasut allat pilersinnaassanngitsut. Siunnersuulli
naatsorsuutiginngisamit  pisortat  aningaasiviinut amerlanerusunik  aningaasartuutinik
kinguneqgassagaluarpat, aningaasartuutit tamakku aningaasaliissutaareersunit

akilerneqgartussaassapput, taamaattogassappallu  suliniutinik allanik  annikilliliinermik
Kingunegartussaassaag.

Ataatsimiititaliap inassutai

Ataatsimiititaliag isumaqatigiittog siunnersuut taama isikkogartillugu akuerinegassasoq
inassutegarpog.

Taamatut ogaaseqarluni isumaliutissiissummilu allassimasutut paasinnilluni Ataatsimiititaliap
siunnersuut aappassaaniigassanngortippaa.

Anders Olsen, Siulittaasoq

Tillie Martinussen Jens-Erik Kirkegaard
Kalistat Lund Ane Hansen

